
 

CONVENIO DE COLABORACIÓN ENTRE A AXENCIA DE TURISMO DE GALICIA E O CONCELLO DE 

TRAZO PARA A MELLORA DA SINALIZACIÓN DE LUGARES DO CONCELLO DE TRAZO 

 

O xerente de Turismo de Galicia 

 

DECLARA: 

Que esta Axencia Turismo de Galicia formalizou co Concello de Trazo o instrumento 

convencional arriba referido por un período de vixencia que abrangue dende a data da súa 

sinatura ata o 31 de decembro de 2026. 

Que o instrumento convencional ten por obxecto establecer as bases de colaboración entre a 

Axencia de Turismo de Galicia e o Concello de Trazo para a mellora da sinalización de lugares do 

concello de Trazo. 

Que existe converxencia de intereses entre as entidades asinantes en orde á consecución obxecto 

referido. 

Que o instrumento convencional que se pretende asinar se fundamenta no seguinte: 

 

Primeiro.- A Axencia Turismo de Galicia, en virtude do disposto no artigo 9 dos seus estatutos, 

aprobados polo Decreto 196/2012, do 27 de setembro, é a entidade pública instrumental do 

sector público autonómico de Galicia á que lle corresponde o impulso e execución da política 

turística da Xunta de Galicia en relación coa promoción da calidade e a innovación, o 

desenvolvemento, mellora, información e difusión do sector turístico galego, potenciando a 

devandita oferta, mediante a comercialización, información e difusión do produto turístico da 

Comunidade Autónoma de Galicia. 

Para lograr esta finalidade a Axencia Turismo de Galicia acomete, no ámbito das súas 

competencias, un decidido apoio á promoción e fomento do sector turístico de Galicia a través 

daquelas accións que lle permiten acadar os seus obxectivos. 

Segundo.- O obxecto do presente proxecto é dotar os diferentes casais, lugares, aldeas e demais 

asentamento do concello de Trazo dunha mellor sinalización da que contan na actualidade. 

O concello de Trazo conta con 11 parroquias e múltiples lugares (140 segundo o proxecto A 

Galicia nomeada, 139 segundo o INE e 138 segundo o Nomenclátor de Galicia). 

Atendendo ós datos do INE e máis do IGE, deses 138-140 lugares 118 están habitados. 

Por outra banda, o PXOM recolle un núcleo urbano (Viaño Pequeno) e máis de 126 núcleos rurais. 

No concello de Trazo hai diferentes sinais, dende as instaladas pola diferentes administración 

até os que indican empresas ou roteiros. Poñendo o foco nos sinais das administracións públicas, 

atendendo ó seu deseño e función, poden definirse oito tipoloxías (indicando o seu número entre 

paréntese): 

1. Estradas direccións (22) 

2. Estradas entrada ou saída ó lugar ou ó concello (21) 

3. Deputación direccións (4) 

4. Deputación lugar (8) 

5. Concello direccións (55) 

6. Concello lugar ou parroquia (34) 

7. Direccións e equipamento público (16) 

8. Marcos e carteis de entrada ó concello (8) 

O tipo 1 (estradas direccións) indica principalmente vilas e cidades fóra do concello ou lugares de 

interese, coma campos de fútbol, igrexas ou dolmens. 

Os tipos 3 e 5 (direccións da deputación e do concello) poden indicar tanto lugares coma 

parroquias ou concellos. 

Os tipos 2, 4 e 6 indican dende a entrada ou saída ó concello, á parroquia ou ó lugar. No caso do 

tipo 2, nos poucos lugares que sinaliza faino de xeito repetido, pois pode indicar a entrada e a 

saído ó lugar en cada un dos sentidos da estrada. 

No tipo 7 recóllense sinais sobre postea, que tanto poden indicar vilas e cidades e a estrada pola 

que chegar ás mesmas coma os servizos públicos dentro do concello: centro de saúde, biblioteca, 

escola,... Entre estes sinais inclúense tamén algunhas indicacións á lugares e parroquias. 

Por último, no tipo 8 encádranse seis marcos azuis que dan a benvida ó concello e dous carteis. 

Hai que indicar que non hai correspondencia exacta entre o número de lugares recollidos polas 

diferentes fontes oficiais. 

En 15 dos lugares hai disparidade entre a localización recollida nas fontes da Xunta e no PXOM do 

concello. 

Hai moitos máis lugares, mesmo contando só os habitados, sen carteis que os sinalicen, 

quedando moitos deles sen indicación, xa fose de entrada ou de dirección. 

Moitos dos carteis, en especial dos tipos 3, 4, 5 e 6, teñen eivas, dende pequenos danos até 

óxidos e despintados que impiden ler o nome ou mesmo ausencia da placa que contiña o nome. 

Á parte da sinalización das entidades singulares de poboación (dos núcleos, non tanto dos 

diseminados) sinalízase as entidades colectivas, chegando a indicarse os lindeiros entre 

parroquias, o que é positivo. 

Terceiro.- Para a mellora da sinalización dos lugares do concello de Trazo proponse a instalación 

de carteis que indiquen o nome de cada lugar nas estradas ou camiños de acceso ós mesmos de 

xeito que os diferentes núcleos poidan ser identificados sen problema. 

Proponse tamén instalar carteis cando as anteditas estradas cruzan os lindeiros entre as 

parroquias, permitindo un mellor coñecemento do espazo e como se organiza o concello. 

Os carteis das tipoloxías “Concello”, xa fosen “direccións” ou “lugar ou parroquia”, son os máis 

habituais. Dado que moitos deles presentan oxidación, perda do texto, desaxuste ou mesmo 

desaparición das pezas que os forman, proponse a súa retirada e substitución por carteis novos. 

Poderíase cambiar só aqueles máis danados e conservar os demais, mais isto afondaría na 

disparidade de carteis existentes. Coa remuda completa deste tipo de carteis procúrase unha 

certa coherencia visual na nova sinalización. 

Resumo das actuacións: 

• Retirada de 90 carteis existentes: 55 do tipo Concello direccións, 34 do Concello lugar ou 

parroquia e máis os restos dun cartel tipo Deputación. 

• Colocación de 332 novos carteis: 254 de lugar (dous por cada un dos 127 núcleos), 24 de 

parroquia e 54 de dirección. 

A sinalización viaria é o primeiro punto de contacto físico que os turistas teñen co destino. Unha 

sinalización deteriorada, obsoleta ou confusa xera frustración, mentres que unha sinalización 

clara e coidada transmite profesionalidade, seguridade e calidade ambiental. 

O proxecto permitirá establecer criterios estéticos e normativos comúns, evitando a 

contaminación visual e mellorando a percepción da marca turística do territorio. 

As citadas actuacións contribuirán a mellorar a imaxe do Concello de Trazo como destino 

turístico e cultural, o que incrementará de maneira directa o fluxo turístico e propiciará 

repercusións económicas favorables para a comarca e, polo tanto, para Galicia. 

Que a través deste convenio, outórgase ó Concello de Trazo unha subvención directa en virtude 

do disposto no artigo 19.4 c) da Lei 9/2007, do 13 de xuño, de subvencións de Galicia, polas razóns 

de interese público, social, económico e humanitario expostas nos puntos anteriores que 

dificulta a súa convocatoria pública, de conformidade co previsto no artigo 26.2.a) da Lei 9/2007 

do 13 de xuño, de subvencións de Galicia. 

Que os intereses converxentes das partes asinantes exclúen o ánimo de lucro, e non poden 

satisfacerse axeitadamente mediante a celebración dun contrato dos contemplados Lei 9/2017, 

do 8 de novembro, de contratos do sector público, ou doutro instrumento alleo á natureza 

estritamente convencional. 

 

En atención ao exposto, e a fin de dar cumprimento ao preceptuado no artigo 15.2. da Lei 1/2016, 

de 18 de xaneiro, de transparencia e bo goberno, estímase xustificado o recurso á sinatura do 

instrumento convencional que se pretende, con exclusión doutras figuras.  

 

E para que conste, asínase esta memoria, en Santiago de Compostela 

 
O xerente de Turismo de Galicia 

 
Antonio Casas Calviño 

